
2022ko otsaila 222. zbk

IBAI RENGEL, EGOERA ILUNENEAN ARGI 
NORBERA EZAGUTZEKO "URRATSA"





ARTZAPE · 2022ko otsaila 3

2022ko otsaila 222. zbk

16-18 Erreportajea: larrialdietako merezimendu domina Ibai Rengeli 

20-21 Erreportajea: hegazkin arina Kanpaian

4-5 Salberak Itsaskabrari
5 Kulturaren txokoa
6-7 Iritzia: Aitor Irigoien
8-9 Klik batean
10-14 Elkarrizketa: Naomi Mendizabal
16-18 Erreportajea: Ibai Rengel, merezimendu domina 
20-21 Erreportajea: hegazkin arina Kanpaian 
22 Harritarten txutxupeka 
23 Artzapetik begira 
24 Elan Euskadi
25 UrpekHARIAK
26 Getariako hitza eta zozketa

[Argitaratzailea] Artzape Euskara Elkartea
[Egoitza] Krixketaneko Iturrigaina 1 - Eskualtxeta Kulturgunea
[Kontaktua] 943 000 548 / artzape@topagunea.com
[Erredakzioa] Iure Eizagirre eta Intza Gurrutxaga.
[Lan taldea] Aritz Iribar, Eider Iribar, Izaro Uzin, Jon 
Ander de la Hoz, Josune Urresti, Nerea Kamio eta 
Joseba Fuentes.
[Kolaboratzaileak] Aitor Irigoien, Amaia Irazabal,  
Andres Alberdi, Edurne Irigoien, Eider Iribar, Elan 
Euskadi GKE, Fuldain farmazia, Getariako Udal 
Liburutegia, Goiatz Lazkano, Iturzaeta Herri Eskola, Jon 
Ander de la Hoz, Joxi Erauskin, Kepa Iribar, Markos 
Aizpuru, Saioa Martinez de Lahidalga, Urritza Aisialdi 
Taldea, Uxoa Irigoien, Xabi Insausti, Ximon Aranguren 
eta Zigor Saizar.
[Diseinua] Aritz Paredes eta Xabier Isasti.
[Inprimategia] Gertu (Oñati)
[Tirada] 365 ale
[Lege gordailua] SS-504/01
[ISSN] 1578-469X

ARTZAPE ALDIZKARIAk ez ditu bere gain hartzen  
aldizkarian argitaratzen diren iritziak.
 
GETARIAKO UDALAK, FORU ALDUNDIAk eta EUSKO 
JAURLARITZAk diruz lagundutako aldizkaria.

EDITORIALA ETA AURKIBIDEA

Ezer baino lehen, Zigor, aitortu behar dinat 
segurtasun faltarik handienetik idazten dizkinadala 
hurrengo lerroak. Uste dinadanez, lehendabiziko 

aldiz ari naun noka erabiliz idazten. Saiatzen, hobeto 
esanda. Ahoz moldatu ohi naun, gutxi-gehiago, baina 
idazten saiatzeak ito egiten nain: sekula inorekin ez 
erabiltzearen seinalea izango dun, gizonezkoekin toka 
eginaz idazteko arazorik ez baitinat, ohitura lege.

Nokaz egiteko proposamena helarazi zigutenan 
irakurleek, eta poz handiz egin dinagu geure. Ez zaidan 
adizkera arrotza; edo hori uste ninan, testu hau apailatzen 
hasi artean, bederen. Etxean jaso dinat: amona zenak —
lerro hauek idazten dizkinadan egunean beteko zizkinan 
96 urte—, aitonak, aitak  eta osabak —amaren anaiak, 
alegia— hala egiten zieten amari, aitak haren arrebari 
ere bai. Zer esanik ez haiek guztiek iloben, lehengusu-

Duela 23 urte, Getaiko Udalaren beka bati esker, 
Getariako hitanoaren azterketa egin zinenan Ainhoa 
Saiz eta Gurenda Serranok. Ondorioetako batek 

honela zion: Getariako herrian hika hitz egiteko tradizioak 
bizirik dirau edozein txokotan. Garai hartan, ordea, dena 
ez hunan hain pozgarria, helduek askoz ere hobeto dakite 
norekin hitz egin hika, izan ere hauengan pisu handiagoa 
du usadioak. Gazteek, aldiz, ez dute hain garbi. Ez zakinat 
23 urte beranduago azterketa eginez gero, hitanoaren 
egoera berdintsua izango ote den. Susmoa dinat, Euskal 
Herriko herri askotan gertatu denaren antzera, hitanoa 
pixkanaka indarra galtzen joan dunala. Ziurrenik, beste 
jakintza askorekin bezala (arrantza moduak, sukaldean 
egitekoak, sarea jostekoa, euskal kulturako ohiturak...), 
transmisioan huts egin dinagulako. 

Hitanoak, baina, bi erabilera dizkin, generoaren arabera 
ezberdintzen direnak (euskaran gutxitan gertatzen dena): 
hika eta noka. Nola??? Baten batek esango din, "Noka??? 
Zer da hori?". Hitanoz hitz egiteari hika deitu izan zionagu 
beti eta, beste herrietan bezala, mutilen artean egiten dun 
hitanoa (hika, alegia) eta mutilei hitz egiteko erabilitakoa 
dun gehien hitz egiten dena. Alabaina, nesken artean 
egiten den hitanoa edota neskei egiten den hitanoari 
NOKA deitzen zaion, eta ez nesken hika askotan esan ohi 
dinagun moduan. Laburbilduz: mutilak mutilari eta neskak 
mutilari, HIKA. Neskak neskari eta mutilak neskari, NOKA.

Orain dela 23 urte nokaren egoerari buruz hauxe Ainhoa 
eta Gurendak aztertutakoa. Gaztetxoen erabilerari 
dagokionez, hara ondorio batzuk: 

•	 Argi ikusten da, neskek neskekin zuka egiten duten 
modu berean, mutilek mutilekin hika egiten dutela. 

•	 Aldiz, mutilek neskei zuzentzerakoan gehienbat zuka 
darabilte. 

•	 Neskek mutilei zuzentzeko garaian zuka eta hika 
darabilte; alegia, ez da erabilera bat nagusitzen. 

Nagon gaur egun nokaren egoera ez dela hobea izango, 
alderantziz baizik: 50 urtetik gorako emakumeek beraien 

ZIGOR SAIZAR

JON ANDER DE LA HOZ

artean hitz egiteko erabiliko dinatela eta hortik gorako 
gizonezko oso gutxi batzuk zuzenduko zaizkiela haiei 
nokaz. Gazteagoen artean iruditzen zaidan noka ia ez 
dunala entzungo (agian Jonanek nik baino gehiago jakingo 
din zer entzuten den bere adineko neska-mutilen artean). 

Ez dun kasualitatea, ordea, orain ere emakumezkoen 
erabilera kaltetua ateratzea, hitanoz emakumezkoen adiera 
galtzorian egotea. Herritar gisa gogoeta egin beharko 
geninake arlo honetan ere zergatik ematen den genero 
bazterketa hau: erlijioa, gizarte patriarkala... Eta batez ere, 
beste herri batzuetan bezala, noka berreskuratzeko jarrera 
proaktiboa eduki beharko geninake. Oñatin, adibidez, 
Ingo Xonau kanpaina abian jarri zinaten eta Orion Noka 
(ber)ahoratzeko eta (agian) berresanahitzeko praktikak.

Guk, Getaian, hain polita den hitanoa eta batik bat, 
belarrientzat hain gozagarria den noka indartuko al 
dinagu/diagu? Zeren hau, beste gai asko bezala, ez 
dun emakumezkoen ardura soilik: altxor hau gordetzea 
eta gazteagoekin transmisio lana egitea getaiar guztion 
eginbeharra dun. Egingo al dinagu?

Belaunaldi  
arteko arrakala

Egingo  
al dinagu?

SALBERAK ITSASKABRARI

lehengusinen eta abarren artean. Eta gurea ez dun miraria. 
Herri mailan, adin batetik gorako makina bati entzun izan 
zionat joera antzekoan mintzatzen. Hasi kuadrillatik, eta 
etxeraino —hierarkia arauak zainduz, betiere—.

Uste dinat hor nonbait geratu dunala nokaren langa: 
egun 50-60 urteen artean dabiltzanen jiran. Hortik 
behera arrakala handia zabaltzen dun, nire iritzira. 
Niri ez zaidan okurritu ere egiten arrebari noka egiterik; 
are gutxiago kideari. Eta hori oso tristea dun. Bazeuden 
lagun bakan batzuk, ordea, hartara bultzatzen naitenak. 
Salbuespenak ditun. Urrezko salbuespenak.

Saiatzen ditun —eta saiatzen diren gehienek ere egiten 
diten, haien artean—, baina berehalakoan aurkitzen 
diten oztopoa. Esku batekin kontatu ahal dizkinagu gisa 
berera erantzungo dieten andreak. Hala egingo diten 
gizonezkoekin, berriz, hatzak soberan dizkinagu. Eta hori 
dun benetako marka: gizonezkoen artean hitanoa jori-jori, 
eta noka jakin ez? Ez dinat uste ezjakintasuna soilik denik.

Kalean entzunda, neure jirako hiruzpalau gizonezkok 
soilik erantzuten diten noka erabiliz. Erantzun, 
lehendabiziko urratsa beti andrazkoarena izaten baitun. 
Kontrako norabidean askoz gehiago ditun; neuri toka 
zuzentzen zaizkidan 45 urtetik beherako 10 bat lagun, 
gutxienez: haiekin noka egiten dinat. Hasiera lotsatuta 
(zergatik, ordea?), eta orain pozarren. Halaber, beste 
bi lankiderekin ere hitanoa erabiltzen dinat egunero-
egunero. Biak zumaiarrak: kasualitatetik gutxi.

Dena ez dun txarrerako, ordea. Azken urteetan 
igarri dinat halako suspertze bat. Gaztetxoagotan  
zuzeu-ka aritzen gintunan herritar batzuekin egin dinat 
arrakalari zubia jartzeko lana. Eta poz handia hartu 
dinat beste herrietan abiatu dizkinaten egitasmoen 
berri izanda: Azkoitiko Hik e eizan eta Oñatiko 
Ingo xonau, esaterako. Eta ekimen horien izenei 
erreparatuta konturatu naun, Zigor, nire hasierako lotsak 
ez ditunala ezjakintasunagatik, noketa herri bakoitzeko 
erregistroarekin lotzen dinagulako baino.

Ohartu naun nik arrapaladan esan ahal dinadala: 
"Jungo gaitun Artzapea eta han hartuko ñu txakolin 
bat bestiak etortzeko zai gabeztin bitartian". Segundo 
erdirik ere ez dinat galdu esaldi hori pentsatzen. Testu 
osoa idazterako ia eztanda egin zidan burmuinak.

Altxor bat dun noka. Euskal herritarron artean aritzeko 
estandar bat galduta ikusten dinat. Gutxik heltzen 
zieten horri. Herriz herrikoari, gutxik, baina bestearen 
aldean gehiagok. Hor dinagu hazteko aukera, edo nire 
ikaskide izandako lagun on batek orain gutxi kantatu 
zinan eran, "arrakalak loratzekoa".

JOXI ERAUSKIN

Epizentroa

Zazpi ipuinez osaturiko narrazio bildumarekin 
natorkizue oraingoan. Nerea Loiola idazle 
debarraren lehen ipuin bilduma da. Idazleak 

dioenez, hasieran bere haurrentzat istorio labur 
batzuk idazten hasi zen baina konturatu zen 
helduek irakurtzeko moduko ipuinak zirela. 
Beka bat lortu zuen eta haren emaitza da esku 
artean dugun lan hau. Zazpi kontakizun hauek 
gaurko gure gizartearen argazki bat eskaintzen 
digute. Ipuin hauek ukitzen dituzten gaien artean 
daude maitasuna, desioa, sexua, gurasotasuna, 
zoriontasuna, nahiak eta ezinak... Estilo dotorean 
idatzita egonik, erakarri egiten zaituzte istorio 
hauek, giza harremanen ingurukoek, hain zuzen. 

Kontakizunetako baten izena darama liburuak: 
Epizentroa. Lurrikaren epizentroa. Aproposa 
izenburu horrek eskaintzen digun irudia, izan 
ere, kontakizun guztietan lurrikara bat gertatzen 
da, pertsonaien ordura arteko bizitza eta egoera 
aldatuko dituena. Aurkezten diren gaiek gauza 
txikiekin dute zerikusia, egunerokotasunarekin. 
Ipuinetako protagonistek, emakumeak denak, lehen 
aipatutako gaiekin dituzten zalantzak, beldurrak, 
gezurrak eta plazerak agerian uzten dituzte.

Nerea Loiola, liburuak sinatzen.

SALBERAK ITSASKABRARI KULTURAREN TXOKOA

1998/11/24 
1997an egin ginen Errealeko abonatu aita eta biok. 
Orduan, kirola zen nire afizio nagusia, futbola bereziki. 
Eta futbola jokatzen bezain gustura sentitzen nintzen 
Anoetan Erreala ikusten eta animatzen. Aste guztia zain 
egoten nintzen momentua zen hura. 

Talde polita zuen Errealak, eta denboraldi bikaina 
egin zuen aurreko urtean, 3. amaituz. Horri esker, 
Europarako txartela lortu zuen, UEFA txapelketa 
jokatzeko aukera. Ilusioz gainezka nengoen, 
Europako taldeak Anoetan ikusteko aukera bainuen 
lehen aldiz! 

Lehen bi kanporaketak oso ondo gainditu zituen 
Errealak, Sparta Praga eta Dynamo Moscu taldeen 
aurka. Baina hirugarren txandan zein tokatuko eta... 
Atletico de Madrid. Ez zidan graziarik egin, Europako 
beste herrialdeetako taldeak ikusi nahi bainituen, eta ez 
urtero aurkari izaten genuen talde bat. Haatik, pozez 
eta gogotsu joan nintzen Anoetara azaroaren 24an.

Errealak partida oso ona jokatu zuen, eta 2-1 
emaitzarekin nagusitu zen. Baina partida hartatik 
gehien markatu ninduena, zelaian baino, harmailetan 
gertatu zen. Atzo izan balitz bezala oroitzen dut.

Partida hasita zegoela, Atletico de Madrideko ultra 
neonaziak sartu ziren: svastikadun bandera erraldoiak, 
frankismo garaiko bandera espainiarrak (bata zein 
bestea legez kanpokoak), besoekin nazien agurrak 
egiten, Cara al sol kantatzen... 

15 urte soilik nituen, nire mundua ikasketak eta kirola 
ziren, politikaz ez nekien ezer, baina ez nuen hura 
ulertzen, are gutxiago Ertzaintza ultrak babesten eta 
inguruko errealzaleak jotzen hasi zenean. Partida 
amaieran, ondo akordatzen naiz nola oihukatzen 
ziguten ultra haiek: Ya vendréis a Madrid!

Justizia poetikoa:  
23 urte beranduago

AITOR IRIGOIEN

Bi aste beranduago, abenduaren 8an, euren mehatxua 
bete zuten, zoritxarrez, eta partida ikustera Madrilera 
joan zen Aitor Zabaleta zaletua erail zuten, labankada 
batez. Ezin nuen sinetsi hura: Anoetan gugandik hain 
gertu egon ziren ultra haiek partida bake-bakean 
ikustera joan zen zaletu bat erail berri zuten, euskalduna 
eta Errealekoa izateagatik... 

Erantzule asko izan zituen hilketa hark, Aitor eta bere 
lagunek hango poliziei galdetu baitzieten lehenago 
nora joan zitezkeen trago bat lasai hartzera, arazorik 
ez zutelako nahi. Poliziek, ultren taberna batera bidali 
zituzten eta han, ultrek prestatuta zuten ehiza hasi zen. 
Hainbaten artean Aitor inguratu, jipoitu eta hil zuten. 
Madrilera joan ziren Errealeko zaletu denek aitortu 
zuten infernua pasa zutela egun hartan: mehatxuak, 
jazarpena, jipoiak, irainak...

Errealak 2-1 galdu zuen partida, eta luzapenean beste 
bi gol jasota, UEFAko ibilbideari amaiera eman zion; 
baina hura zen gutxienekoa. Erabat markatuta utzi 
ninduen gertaera hark eta are gehiago ondorengo 
egunek. Atletico de Madrid klubak ez zuen ezer egin 
ultren aurka eta haiek babesten jarraitu zuen, ezer 
gertatu izan ez balitz bezala. Poliziaren ikerketak 
eta epaitegien jarduna ere zalantzazkoak izan ziren, 
pertsona bakarra epaitu eta espetxeratu zuten, argi 
geratu arren jende askoren artean gauzatutako ekintza 
izan zela. Eta Espainiako komunikabideek gertaera 
nolabait justifikatu zuten, esanez tabernako liskar bat 
izan zela. 

Atletico de Madrideko zaletuek klubak berak baino 
okerrago erantzun zuten. Erreala hara bueltatu izan 
denean, ohikoak izan dira Aitor Zabaletaren aurkako 
irainak nahiz abestiak: Aitor Zabaleta era de la ETA!, 
Os vamos a acuchillar!... Ez ziren harmailetako zati 
txiki baten oihuak, ia estadio osoan abesten eta 
babesten zirenak baizik. 

IRITZIA

Denboraldi hartan bertan, patu beltza medio, Kopako 
txapelketako final zortzirenetan Atletico de Madrid 
tokatu eta, berriro ere, juxtuan izan arren, kanporatua 
izan zen Erreala.

Niretzat, pertsonalki, eten bat suposatu zuten gertaera 
haiek guztiek. Faxismoaren atzaparrak noraino, eta 
nolako inpunitatearekin, irits zitezkeen jabetu nintzen. 
Hala, Atletico de Madrid taldea eta bere inguruko 
guztia ezin nuen begien aurrean ikusi ere egin.

2022/01/19
Ia 23 urte pasa dira barruan oraindik ere hain bizi 
sentitzen ditudan gertaera haietatik. Nik ere jada ez dut 
ziurrenik orduan bezala jarraitzen futbola, baina, hara 
non, aurten, Kopako txapelketako final zortzirenetan, 
berriro Atletico de Madrid taldea tokatu zitzaion Errealari. 
Partida bakarrean erabakiko zen dena, Anoetan. 

Zozketan aurkaria jakin bezain laster, 1998ko gertaera 
denak biziberritu zitzaizkidan. Errealak partida hura 
irabazi, eta 98tik barruan geratu zitzaidan arantza 
kentzeko abagune bezala sentitu nuen, partida bat 
baino gehiago bailitzan, arlo guztietan pairatutako 
injustiziaren aurrean, kirol arloan bada ere, justizia 
poetikoa gauzatzeko unerik aproposena. Irabaztea 
besterik ez nuen irudikatzen...

Eguna iritsi zen. Artean etxean nintzela, lagunek 
bidalitako bideoetan egiaztatu nuen oraindik ere 
Atletico de Madrid taldea hemen ez dela ongietorria. 
Estadioan izugarria izan zen lehen minututik 
azkenekoraino bizitako giroa zein taldearen jokoa 
eta ahalegina. Inoiz ahaztuko ez dudan partida: 
sufritu, gozatu, abestu, saltatu, ospatu, oihu egin... 
dena batera, egun batez, 1998an baino ere amorru, 
sentimendu, emozio eta gogo gehiagorekin. Anoetan, 
23 urte atzera egin banu bezala sentitu nintzen, eta ia 
malkotan amaitu nuen partida, bi besoak altxata zerura 
begira, Aitor, Aitor, Aitor Zabaleta! abesten. 

Aitor Zabaleta inork ez digu itzuliko; familiak jasandako 
umilazioa hor dago, hilketaren erantzuleek libre 
segitzen dute, Atletico de Madrideko zaletuek berdin 
jarraitzen dute, faxismoa indartuta dagoela dirudi, 
injustiziak eta memoriak min ematen dute oraindik... 
baina kirol arloan genuen zor moduko hura kendu 
dugu, eta nola gainera! Justizia poetikoa...

Hainbat omenaldi jaso ditu Aitorrek zein bere sendiak 
1998ko abendu hartatik, baina aurtengo urtarrilaren 
19ko gaua berezia izan zela sentitu nuen barru-barruan. 
Bihotzez espero dut, dagoen lekuan dagoela, Aitor 
berak ere, bere irri gardenarekin, berdina sentitu izana.

ZAINTZA
EGUNAK

Otsailaren 1etik 4ra. 

FULDAIN 
FARMAZIA

Otsailak 23
Ilbehera

Otsailak 1
Ilberria

Otsailak 16
Ilbetea

Otsailak 8
Ilgora

IRITZIA DATU INTERESGARRIAK

Irailaren 6an egingo den Elkanoren Lehorreratzeko 
irudia eta leloa aurkeztu dituzte. Ane Pikazak, Julen 
Larruskainen zuzendaritzapean, egin du antzezlanaren 
irudia. Bira bat, 100 mundu leloa aukeratu dute 
lehorreratzea iragartzeko. Aurkezpena Fitur Nazioarteko 
Turismo Azokan egin zuten, Euskadik zuen gunean. 

Bestalde, lehorreratzearen inguruko parte-hartze 
prozesuan ateratako ondorioen txostena argitaratu du 
Getariako Udalak, eta zenbait berrikuntza aurreikusten 
dira. "Hausnarketa prozesuan alor desberdinak ukitzen 
dituzten proposamenak plazaratu dira: kontakizuna, 
antzezpena, parte-hartzea eta parekidetasuna, 
ezagutzaren pedagogia eta sozializazioa, baita 
logistika kontuak ere", azaldu dute. 

Datozen asteetan aztertuko dute aldaketa horiek nola 
sartu. Moldaketak gradualak izango direla baina 
herritarrek ausardia eskatu dutela jakinarazi dute. 

Lehorreratzeko kartela eta leloa, aurkeztuta

Lehorreratzeko kartela eta prozesuko parte-hartzaileak. / Arg.: Getariako Udala

Irati Idiakezek bi domina Munduko Txapelketan

Lillehammerreko (Norvegia) Munduko Txapelketa jokatu 
du Irati Idiakez snowboarder getariarrak duela egun gutxi. 
Bordercross modalitatean aritu da eta Monika Aleksandra 
Kotzian izan du arerio; gogor lehiatu dira urrea lortzeko, 
baina Idiakezek zilarrarekin konformatu behar izan zuen.

Hargatik, "sentsazio gazi-gozoa" zuela aitortu zuen 
getariarrak txapelketaren amaieran. "Egindakoarekin 
gustura nago, baina hainbeste desiotako urrea ez dut 
lortu. Hurrengorako indar gehiagorekin eta gogotsu 
nago", gaineratu du. 

Preziatutako domina irabazi ez bazuen ere, lehia 
polita izan zen ikusleentzat —Youtuben jarraitu ahal 
izan zen—. Kotzian lasterketaren buruan zen hasieran, 
Idiakez parez parez jarri zitzaion, eta aurrea hartzera 
zihoanean, erori egin ziren bi kirolariak. Altxatzean, 
garaile garbia izan zen Kotzian.

Astebete lehenago ere, Idiakezek zilarrezko domina 
irabazi zuen banked slalom modalitatean. Irati Idiakez zilarrezko dominarekin. / Argazkia: FEDDF

KLIK BATEAN

Euskararekin lotutako Euskal Herri mailako egitasmoen 
urtea izango da 2022a, izan ere, aurten egingo dira 
Euskaraldia eta Korrika. Dagoeneko hasiak dira biak 
prestatzeko lanetan. 

Hala, Euskaltzaleen Topaguneak iragarri du Urola 
Kostako herrietako Euskaraldia antolatzeko hiru 
dinamizatzaile kontratatuko dituela. Batek Zarautzen 
egingo du lan, beste batek Getaria eta Zumaian, eta 
azken batek Orion eta Aian. Hamar hilabeteko lana 
izango da, jardun erdiz, martxoaren 1etik abenduaren 
31ra. 

Izen-ematea Lansarean webgunean egin behar da 
otsailaren 14a baino lehen. 

Bestalde, Korrikaren ibilbidea ezagutarazi dute. 
Getariatik apirilaren 8an, 03:55ean, igaroko da. 
Zumaiatik helduko da lekukoa. Azken Euskaraldiko Urola Kostako dinamizatzaileak.

Iturzaetak Sahatsaga Goiko urmaela aurkeztu du

Iturzaeta Herri Eskolako hainbat haurrek parte hartu 
zuten, urtarrilaren 26ko Ingurumen Hezkuntzaren 
Munduko Egunaren harira, Gipuzkoako Foru Aldundiak 
antolatutako Gipuzkoako Ikastetxe Jasangarrien online 
topaketan. Bertan, urria amaieran Sahatsaga Goiko 
parkean eraikitako urmaelaren nondik norakoak azaldu 
zituzten. 

Auzoan bizi diren eskolako bi gurasorengandik heldu 
zitzaien ideia, eta udalaren eskutik, aldiz, Aldundiaren 
dirulaguntzen berri. Aranzadi Zientzia Elkartearekin eta 
Eskoletako Urmaelen Sarearekin elkarlanean garatu 
dute proiektua. 

Ikasleek zuloa egin eta oihal iragazgaitza jarri zuten. 
Azken hori mugi ez zedin, inguruan lurra bota eta 
belarra eta harriak jarri zituzten. Azkenik, oihala estali 
zuten lurrarekin. Auzolanean, urmaelaren inguruan 
hesolak eta sarea jarri zituzten. Geroko euriteekin, bere 
kabuz bete da urez urmaela: "Orain, gure urmaela 
bizia sortzen eta bizia hartzen ari da".

Euskaraldirako hiru dinamizatzaile kontratatuko dituzte

Ikastetxeko haurrak urmaelean lanean. / Argazkia: Iturzaeta Herri Eskola

KLIK BATEAN

NAOMI MENDIZABAL
"KONTURATU NAIZ NIRE BARRUAN 
GAUZA ASKO IREKI DIRELA"
15 urte zituenean, Getaria utzi eta Zarautzera joan zen bizitzera Naomi Mendizabal (1991). Noizean 
behin, amona bisitatuz, bere jaioterrira itzultzen da. Gogoan ditu Getarian bizitako haurtzaroko 
oroitzapen ugari, batez ere, eskola garaiari lotutakoak. Aitortu digu maitasun handiz gogoratzen duela 
eskolako aldapa; "09:00etarako klasean egoteko aldapa hori korrika igotzeagatik uste dut ditudala egun 
ditudan hankak", azaldu digu barre artean. 

TESTUA eta ARGAZKIAK
INTZA GURRUTXAGA

ELKARRIZKETA

Mendizabal, Aiako kultur etxeko aretoan, hankak bata bestearen gainean jarrita.

Azkenaldian, gorputzarekin ez 
ezik, hitzekin eta ahotsarekin dabil 
jolasean Mendizabal. Getariarrak 
hiru elementu horiexek ditu egungo 
bizimodu zein bizibide eta, nola 
ez, gauzatu berri duen proiektuaren 
oinarrizko osagaiak ere badira; 
hain justu, mindfulnessa eta 
autolaguntza lantzeko sortu duen 
13 ataleko Urratsa podcastarenak.

Ikus-entzunezko Komunikazioan 
graduatua da, baina 2009az 
geroztik, yoga lehen aldiz probatu 
zuenetik, meditazioaren alorrean 
dago murgilduta. Duela hiru 
urtetatik Aian bizi da, eta bertan 
yogako, pilateseko eta tonifikazioko 
klaseak ematen ditu. Donostian 
ere ematen ditu zenbait eskola. 

Nola definituko zenuke 
mindfulnessa? 
Nik, egia esan, deskubrimendu 
bat izan dut mindfulnessarekin. 
Hasiera batean, podcasta sare 
sozialetan zabaltzeko erabiltzen 
genuen mindfulness hitza, jende 
gehiagorengana iristeko, eta 
iruditzen zitzaidan saltzeko 
produktu bat zela. Orduan, 
mindfulnesseko kurtso bat egiten 
hasi nintzen. Jakin nahi nuen, 
ea ikasten nuena benetan 
baliagarria zen edo marketingeko 
erreminta bat besterik ez zen.

Harritu egin nintzen. Ikusi 
nuen benetan baliagarriak 
diren gauza asko daudela eta 
meditazioak erakusten dizkigun 
jarraibide berdinak dituela. 
Alde batetik, presente egotea 
momentuan bertan; horrek esan 
nahi du ez egotea iraganeko 
nostalgian ez eta etorkizunak sor 
dezakeen estresean. Bestalde, 
pentsamenduak murrizten 
saiatzea. Egunean zehar mila 
pentsamendu dauzkagu eta 
meditatzen ari garenean ere 
hala izaten da. Mindfulnessak 
bilatzen duena da pentsamendu 
zurrunbilo hori dena baretzea. 

Mindfulnessa eta meditazioa 
bide beretik doaz; batak bestera 
eramaten gaitu. Meditazioa 
deitu izan zaio betidanik, duela 
5.000 urte sortutako praktika bat 
izanik, baita yoga ere. Orain, 
guk podcastarekin egin bezala, 
jende gehiagorengana iristeko, 
mindfulness hitza erabiltzen da.

"Urratsa" 13 ataleko podcasta 
jarri duzu martxan EITBrekin 
elkarlanean, nondik sortu 
zitzaizun ideia? 
Nahiz eta lokuzioa nirea izan, 
talde bat gara; Ulu Media 
ekoiztetxeak ekoiztutako produktua 
edo podcasta da. Pilateseko 
klaseetan, bukaeran, noizean 
behin, ikasleei meditazio bat egiten 
nien. Beti izaten ziren interneten 
bilatzen nituen testuak; gehienetan, 
gaztelaniaz edo ingelesez. Nik 
euskarara moldatzen nituen baina 
ez nituen nireak sentitzen. 

Horietako klase batean, Oier 
Aranzabal, orain nire lankidea eta 

laguna, EITBrekin lan asko egin 
izan duena eta egiten duena, 
etorri eta esan zidan: "Naomi, 
asko gustatzen zaizkit zure 
klaseak, baina bukaeran, pentsatu 
al duzu inoiz zuk zure testu bat 
sortzea eta hura irakurtzea?". Non 
sartzen ari ginen ideiarik izan 
gabe, probatzea erabaki genuen: 
"Idatz iezadazu testu bat, nire 
estudioan grabatuko dugu, EITBra 
bidali eta ea gustatzen zaien eta 
programaren batean tarterik egiten 
dioten", esan zidan Oierrek. 

Naturak asko inspiratzen nau eta 
udaberriari buruzko testu oso polit 
bat prestatu nuen, grabatu eta 
bidali egin genien. Halako batean, 
Oierrek esan zidan pila bat gustatu 
zitzaiela eta Miramonen bilera 
bat egin genuen. Bertan adostu 
genituen podcastaren nondik 
norakoak: zein iraupen edukiko 
zuen, gaiak zeintzuk izango ziren, 
Youtuben jarri edo ez, zenbat atal 
izango zituen... Baiezkoa eman 
zigutenean, kontratua sinatu eta 

"Helburua da pertsona 
bakoitzak lasaitzeko 

denbora hartzea 
kotxean, trenean, 

lanetik etxerakoan..."
Naomi Mendizabal.

ELKARRIZKETA

idazten hasi nintzen. Oso erraz 
idatzi eta grabatu nituen testuak.

Nolakoa izan da prozesua? 
Denon artean erabaki genituenean 
gaiak, horietako bakoitza hartu 
eta bururatzen zitzaidanaren edo 
inspiratzen zidanaren inguruan 
idazteko esan zidaten. Gero, 
Ulu Median dauden bi gidoilariri 
pasatzen nizkien testuak, Xabier 
eta Martin Etxeberriari. Beraiek 
testua orrazten zuten eta gero, 
Oierren etxeko estudioan, 
Aian, grabatzen genuen. Behin 
grabatuta, hasiera batean, Oierrek 
berak editatzen zituen grabaketak. 
Gero, Ulu Media ekoiztetxea 
handitzen joan denez, taldeko 
beste batzuei pasa zien muntaketa 
lana. Hori eginda, bidali eta 
sare sozialetan zabaldu ditugu.

Zein helbururekin sortu duzue 
podcasta?  
Momentu bat hartzea norberak 
bere buruarekin lasai egoteko. 
Helburua da pertsona bakoitzak, 
autoan, trenean, lanetik etxera 
edo etxetik lanera edo ikasketetatik 
bueltan doala, lasaitzeko denbora 
hartzea. Podcastaren bukaeran, 
hausnarketa txiki bat egiteko 
tartea zabaltzen dut, norberak 
bere barrurantz begiratu dezan.

Hainbat gai lantzen dituzu 
(loa, desioa, beldurra, 
onarpena, banaketa, plazera, 
estresa, haserrea, amatasuna, 
dolua eta kirola). Zergatik 
aukeratu dituzu gai horiek?
Tabuak diren edo gizartean nahiz 
gure artean hitz egiten ez ditugun 
gaien inguruko podcasta egitea 
izan da helburua. Interneten 
meditazioaren edota lo hartzeko 
tekniken inguruko milaka podcast 
daude, oinarrizko gauzen 
ingurukoak. Guk, ordea, lortu 
nahi genuena zen aukeratutako 
gai tabu horiekin bakoitzak, 
norberarekin, hausnarketa 
momentu hori edukitzea.

Alderdi pertsonaletik landu 
dituzu gaiak. Zeuk bizitzan 
landutako gaiak izan al dira?  
Nik uste horregatik izan duela 
arrakasta. Proiektu honetan hasi 
aurretik, ardatz bat izateko edo 
nondik jo jakiteko, podcast 
asko entzun ditut. Denak oso 
berdintsuak iruditzen zitzaizkidan 
eta konturatu nintzen, puntu 
pertsonala falta zitzaiela. 

Horregatik, podcast bakoitzaren 
hasieran, gaiarekiko nire 
gogoetaren bat, bizipenen bat, 
zalantzak edo besterik gabe, nik 
adierazi nahi dudana kontatzen 
dut. Horrela, podcast bakoitzaren 
bitartez entzuleei adierazi nahi 
niena argiago iritsi zaiela uste 
dut. Era berean, jendeari gai 
horiek pixka bat normalizatzen 
lagundu diela uste dut. 

Niretzat ere oso baliagarria 
izan da; prozesu dena oso 
terapeutikoa izan da. Nahiz eta 
gai batzuk zehaztuta eduki, nik 
bilatu dut nire bidea. Aurrenengo 
gaiak gai zerrendakoak izan 
dira; gero, libre sentitu naiz beste 
zerbait sentitzen nuen momentuan, 
horren inguruan hitz egiteko.

Etxeko txikienei zuzendutako 
atal bat ere egin duzu ("Urratsa 
ohera bidean"). Jendearen 
eskarietako bat izan zen, ezta?  
Bai. Jende askok komentatzen 
zidan: "Nik umeentzako erabiltzen 
dut zure podcasta. Umeei jartzen 
diet eta zure ahotsa entzuten 
hartzen dute lo". Hori ondo dago, 
zabaltzea beti baita ona, baina, 
agian, hori ez zen nire helburua. 

Horren harira, pentsatu 
genuen umeak lokartzeko atal 
bat prestatzea. Fantasiazko 
istorio bat, animaliekin, soinu 
desberdinekin... Eta horrelaxe 
sortu genuen azken bigarren 
podcasta, umeei zuzendua, 
fantasiazko mundu batean 

murgiltzeko, loak hartzeko 
eta amets politak izateko.

Jendearen erantzuna nolakoa 
izan da? Gustukoa izan al du? 
Denetariko erantzunak jaso 
ditut; gehien bat gustatu zaion 
jendearenak. Gero, nire inguruak, 
nire familiak kenduta, nahikoa 
flipatu du honekin denarekin. 
Nire lagunei zabaltzen nien 
eta inork ez zidan ezer esaten; 
ez dakit entzun ere egin duten. 
Graduko lagunei ere bidali nien 
eta indiferentzia asko sentitu 
dut, baina beno, ondo dago.

Sare sozialetatik jende pila batek 
idatzi dit; askok beren bizipenak 
kontatzen. Egia esan, oso 
gustura, kontentu nago, baina, 
esan bezala, denetarik egon da.

Eta zu, gustura geratu al zara 
emaitzarekin?  
Oso. Niretzako terapia bat 
izan da. Bat-batean konturatu 
naiz nire barruan gauza asko 
ireki direla, blokeatuta neuzkan 
emozio asko. Hori izan da, alde 
batetik, nire familiak lagundu 
didalako horien inguruan 
hitz egiten. Astero, podcasta 
bidaltzen nienean, horren 
inguruan hitz egiten genuen. 

Gehiago entzuteko gogoz geratu 
diren horientzat beste zerbait 

"Podcast bakoitzaren 
hasieran, gaiarekiko 
nire hausnarketaren 

bat, bizipenen bat edo 
adierazi nahi dudana 

kontatzen dut"

ELKARRIZKETA

prestatzeko asmorik ba al duzue? 
Bai, bigarren denboraldia 
prestatzen ari gara. Aurrenengo 
denboraldiko atal guztietan, 
arnasketa eta gorputza lasaitzeko 
teknika bera mantendu izan 
ditugu; bigarren denboraldirako 
ezberdinak egingo ditugu. Kapitulu 
bakoitzean arnasketa teknika 
desberdin bat azalduko dugu. 
Entzuleek teknika ezberdinak 
probatu eta bizitzako edo eguneko 
momentu bakoitzerako egokiena 
zein den bilatu ahal izango dute.

EITBrekin egindako proiektu 
horretaz harago, sare sozialetan 
ere lantzen al dituzu gai hauek?  
Egia esan, ez. Orain arte 
Facebook eduki izan dut baina 
kendu egin nuen. Aurreko urtean 
erabaki nuen nire lana bistaratzeko 
sare sozialak irekitzea. Nik ez nuen 
beharrik sentitzen, baina jendeak 
esaten zidan zertan ari nintzen 
ez zutela ikusten. Zalantza eragin 
zidan: agian, egunen batean, 
hemengo lanik gabe geratu eta 
lan eske joango banintz, "ez 
zaitugu ikusten inon, ez dakigu zer 
egiten duzun" esango lidakete?

Kontratazio asko egiten dituen 
lagun bati galdetu nion ea 
beraientzat garrantzitsua den sare 
sozialak edukitzea eta aktibo 
edukitzea; baietz esan zidan. 
Hasieran, soilik pilateseko eta 
yogako nire egunerokotasuna 
erakusteko sortu nuen Instagrameko 
profila. Pixkanaka-pixkanaka, 
nire zaletasunetara bideratu dut 
gehiago: dantza edo sukaldaritza, 
esaterako, eta pilates eta klaseak 
alde batera utzi ditut. Orain, 
Urratsa podcastarekin, Twitterren 
eta Instagramen Urratsaren profilak 
sortu ditugu. Bertan, podcastaren 
nondik norakoen berri ematen 
dugu. Baina gainerakoan, ez 
naiz oso aktiboa sare sozialetan. 

Esango al zenuke arlo hau ere 
kolektiboan, taldean, lantzetik 

sare sozialetan, askotan 
bakarka, lantzera pasa garela? 
Arlo horretan ideia kontrajarriak 
ditut. Yoga bezalako diziplina bat, 
nire ustez, ez da kirol bezala hartu 
behar, niretzako bizimodu bat da. 
Ez dut esaten gaizki dagoenik, 
baina ikusten ditudanean 
irakasleak klasean, mugikorrarekin, 
beraien ikasleak grabatzen, 
iruditzen zait erakusten ari diren 
horri ez diotela yoga aplikatzen.

Nik ez nuke hori egingo, ez dut 
hori egiten. Ez dut esaten horren 
kontra nagoekin, ze, agian, 
egunen batean, beharragatik, 
klaseak online eman behar 
ditut edo grabatu egin behar 

naiz. Oraingoz, ez zait gertatu 
eta espero dut ez gertatzea. 
Baina nik uste dut horrela galdu 
egiten dela yogaren esentzia.

Zein onura ematen ditu 
mindfulnessak? 
Alde batetik, gelditzen eta zuretzako 
momentu bat hartzen erakusten 
dizu. Bestalde, maindfulnessa modu 
iraunkorrean praktikatzen duzunean, 
egunean zehar eta momentuan 
bertan daukazunarekin zoriontsu 
bizi zara: oinarrizkoenarekin, 
zure buruarekin eta behar duzun 
gauza gutxirekin gustura zaude.

Sare sozialek joera hori ere, 
momentuan bertan ez egotearena, 
indartu egiten dute, ezta?  
Bai eta etorkizunean horrek sor 
dezakeen kaltea momentuan 
ematen dizun zoriontasuna edo 
plazera baino askoz okerragoa 
dela uste dut. Hori ere kontrolatzen 
jakin behar da. Erabili bai ze, 
agian, lanerako erreminta bat izan 
daiteke, baina irensten utzi gabe.

Norbere burua zaintzerakoan 
zer da garrantzitsua? Zein 
alderdiri begiratu behar diogu? 

ELKARRIZKETA

"Adierazten duzun 
dena atera egingo 
duzu eta ateratzen 

duzun denak on 
egingo dizu"

Alde batetik, kirola; bestetik, 
meditazioa, tarte bat hartzea 
norbere buruarekin egoteko eta 
komunikatzeko. Pertsonekin hitz 
egiten dugu, baina, askotan, 
geure buruarekin hitz egitea falta 
zaigu. Gero, ingurua; lagunekin, 
familiarekin, bikotearekin... 
harreman natural, sano bat 
edukitzea. Berdin lanarekin. Lan-
inguru lasaigarri bat edukitzea, 
gustatzea egiten duzuna, horrek 
ere estres asko kentzen du. 
Horrez gain, janaria ere bai.

Alderdi psikologikoa bigarren 
lekuan uzten al dugu? 
Garai batean, agian, bai, baina 
gaur egun, jende asko ari zaio 
garrantzi handia ematen bere 
adimen emozionalari. Modu 
batera edo bestera, sentitzen 
duguna adieraztea garrantzitsua 
da. Uste dut nire terapeutak esan 
zidala: "Depresioaren kontrako 
hitza edo jarrera, espresioa 
da". Adierazten duzun dena 
atera egingo duzu eta ateratzen 
duzun denak on egingo dizu.

Pandemian behar adinako 
garrantzia eman al diogu 
aspektu horri? 
Puf, batere ez. Nik uste dut 
garrantzi gehiago eman zaiola 
kirola egiteari, ogia egiteari, 
bizkotxoak egiteari, alderdi 
psikologikoa lantzeari baino. 
Bestela, gobernuak laguntza 
gehiago eskainiko zituela 
iruditzen zait, bai Osakidetzan, 
bai eta psikologo edo terapeuta 
pribatuen kuotak jaitsiz. Horrelako 
prozesu batean sartzea ez 
da ez merkea ez erraza, 
baliabideak behar dira. Nire 
ustez, alderdi psikologikoari 
begira, laguntza gehiago 
bideratu beharko lirateke.

Lanketa psikologikorako, geratu 
eta denbora hartu behar da. 
Azkarregi bizi al gara?  
Argi eta garbi. Nik oraintxe 

nabaritzen dut hori. Mila 
gauzetan sartu naiz, mila 
gauzetan eman nahi dut %100a 
eta horrek estres pixka bat 
eragiten dit, niretzako momentu 
bat hartzen ez baitit uzten. 
Agian, astebetean horrela egon 
ninteke, baina zure bizi estiloa 
horrela sortzen baduzu, egunen 
batean eztanda egingo duzu. 
Azkarregi bizi gara eta ez dugu 
hartzen denbora nahikoa gure 
gorputza eta burua lasaitzeko.

Pandemia honek bizi 
erritmoa geldotzeko 
aukerarik eman al digu?
Bai. Jende askorekin hitz egin 
dut itxialdian egon ginen 
momentu hartaz eta esan izan 
didate, "ni kristoren ondo egon 
nintzen. Hori behar nuen: 
etxean egon, lasai, berandu 
jaiki, nahi dudanean gosaldu, 
nahi dudanean bazkaldu, 
telefonoa urruti eduki...". 
Pertsona horiei esaten nien, 
etxetik atera ondoren ere, 
hori bera aplikatzeko. Baina 
nahi gabe, gizarteak betiko 
erritmora eramaten gaitu eta 
zaila izaten da ikasitako 
gauza horiek mantentzea. 
Onena horixe izango litzateke: 
errutina bat hartzea eta hori 
mantentzea, eta egunean hiru 
minutu badira ere, meditatzea.

Aurrera begira, beste 
proiekturik ba al 
duzu buruan?  
Oraintxe bertan, 
hiru leku 
desberdinetan 
nago lanean. 
Aiako kultur 
etxean 
pilateseko 
klaseak 
ematen 

ditut; herri sarreran dagoen 
beste eraikin batean bi 
yoga mota eta tonifikazioko 
klaseak; eta orain, Donostian 
Zuhaizti kiroldegian hasi 
berri naiz denetariko klaseak 
ematen. Gero, Goiatz 
Lazkanok San Prudentzion 
daukan aretoan, urtaro 
desberdinetan zentratutako 
tailerrak ematen ditut.

Horrez gain, podcastaren 
bigarren denboraldiarekin hasi 
gara, eta oso berde dagoen 
ideia edo proiektu batean 
sartzera noa beste getariar 
batekin, hain justu, Goiatzekin.

Non topatu dezakegu 
"Urratsa" podcasta? 

Podcastak dauden atari 
desberdinetan dago, 
besteak beste, EITBren 

podcasten web atarian, 
Spotifyen eta Youtuben.

Eman hemen  

zure negozioaren berri

LARRIALDIAN,  
EZINBESTEKO 
BIDELAGUNA
Errepideak baditu arrisku ugari, besteak beste, 
norberak istripua izatekoa edo haietako baten lekuko 
izatekoa. Azken horien aurrean nola jokatuko genu-
keen irudikatzea zail gerta liteke; odol hotzez, ahal 
bezain hoberen bertakoak artatzea litzake  
aproposena. Horretan jakin zuen Ibai Rengelek 
2020ko urriaren 1ean Getaria eta Zumaia arteko 
errepidean gertatutako istripu batean.

Ibai Rengel

Duela egun gutxi iragarri du Eusko Jaurlaritzak 
larrialdietako merezimenduen domina emango 
diola Rengeli istripu hartan egindakoagatik. 

Domina hori "larrialdi egoera batean pertsonak eta 
ondasunak babesten eta zaintzen edo larrialdiaren 
ondorioak murrizten laguntzeko erabakigarriak diren 
eta herritarrek egiten dituzten ekintzak saritzeko da".

Izendapenak ezustekoa eragin diola argitu du egun 
Zestoan bizi den gazte getariarrak: "Eusko Jaurlaritzatik 
dei bat jaso nuen domina jasotzeko zerrenda batean 
sartu nindutela esanez. Harrituta geratu nintzen, ez 
nuen halakorik espero". Oraindik ez du jaso domina, 
otsailaren 12an egingo baita banaketa ekitaldia 
Arkauten. Rengelenaz gain, larrialdi egoeretan 
emandako laguntzagatik, beste 10 domina, plaka-
domina bat eta 21 diploma banatuko ditu Jaurlaritzak.

Egunero bezala, paketeen banaketan zebilen Rengel 
2020ko urriaren 1 hartan. Zumaiako norazkoan 
zihoan, eta San Prudentzio eta Askizurako bidegurutzea 
pasata, istripua izan zen: gidari batek errepide ertzean 
korrika zihoazen bi gazte harrapatu zituen. "Primeran 
gogoratzen dut, horrelako gauzak ez dira erraz 
ahazten", adierazi du gazteak. 

Autoko gidaria bidea oztopatzen zuen ibilgailuaren 
barruan zegoen, eta zaurituak —Ibon Oregi eta Jokin 
Gijarro— errepidearen ondoko petrilaren bestaldean. 
Egoera hartan "denetik pixka bat" egin behar izan 
zuela oroitzen du Rengelek: "Nire inguruan zer zegoen 
eta gauzak nola zeuden konturatu nintzenean, segituan 
hasi nintzen, atera bezala, gauzak egiten. Eguraldi 
txarra zen, istripua kurba batean zegoen eta bi 
aldeetako trafikoa geldiarazi nuen beste bat gerta 
ez zedin". Orduan deitu zuen larrialdi zerbitzuetara; 
berehala bertaratuko zirela erantzun zioten. Ingurura 
begiratu eta egiteko zer zeukan aztertu zuen.

Larrien zauritutako gaztearengana, Oregirengana, 
gerturatu zen. "Zer zeukan ikusi nuen eta harrituta 
geratu nintzen, halako gauzak ez dira egunero ikusten", 
dio. Berarekin hizketan hasi zen, lasai egoteko eta 

TESTUA 

dena ondo irtengo zela esan zion. "Segituan konturatu 
nintzen larri zegoela —hanka moztuta zeukan eta 
odola galtzen ari zen— eta berriro SOS Deiakera 
deitu nuen, bere egoera azaltzeko eta presa pixka 
bat sartzeko". 

Dei hura bukatuta, beste zaurituarengana gerturatu 
zen: "Zer moduz zegoen eta minik zeukan galdetu 
nion. Ondo zegoela esan zidan, min pixkat bat zuela. 
Oinez zebilen, bueltaka, galdu samartuta; nahiko ondo 
ikusi nuen halere, eta beste mutilarengana itzuli nintzen 
nahiko larri zegoen-eta".

Anbulantzia eta Ertzaintza iritsi zain, hari hizketan 
aritu zitzaion, esna mantentzeko. "Denbora oso 
mantso pasatzen zen, oso poliki", azpimarratu du 
Rengelek. Zenbat eta gehiago igaro, gainera, Oregi 

are okerrago ikusten zuen. "Odol asko ari zen galtzen 
eta tornikete bat egitea pentsatu nuen. Belarretatik 
furgonetara joan eta ez nuen ezer bilatu, paketeak 
besterik ez. Atzean zegoen kamioilari batek euritako 
zira bat zeukan, plastikozkoa. Emateko eskatu eta ia-
ia eskutik kendu nion. Zaurituarengana itzuli, 'barkatu' 
esan, eta korapiloa egin nion, ahalik eta gogorren 
lotuta", zehaztu du. 

Minutuak ordu bilakatu zitzaizkion itxaronaldian, eta 
Oregiren ondoan egon zen, lasaitu nahian, harik eta 
ertzainak iritsi ziren arte. Haietako batek beste tornikete 
bat egin zion zaurituari. 

Larrialdi zerbitzuak bertaratu zirenean, falta zen 
hanka zatia bilatu eta izotzetan jarri behar zela esan 
zioten. "Pentsatu gabe, autoa hartu eta Getariara etorri 
nintzen, izotz poltsa bat hartu eta istripuaren lekura itzuli 
nintzen. Hanka garbitzen aritu nintzen beste ertzain 
batekin batera, eta izotzetan jarri genuen", azaldu du.

Ondorena
Egun batzuetan gazte haiek izan zituen buruan 
Rengelek, Oregi bereziki. Ondo ote zegoen, 
hanka nola ote zeukan galdetzen zion bere buruari. 
Gertatutakoaren ondoren, normaltasunez bizi izan 
zuen kezka hura, eta egun batzuen ostean, Zarauzko 
ertzain etxera joan zen galdetzera; egun batean baino 
gehiagotan egin zuen bide hura, informazio bila. Han 
jakinarazi zioten Oregi bizirik zegoela, baita hanka 
salbatzerik ez zutela lortu ere. 

Gaur egun, oraindik ez daki egun hartako 
erabakimenaren jatorria, "ez dakit nondik atera nuen 
gaitasuna", dio. Osasun arloko ikasketarik-edo baduen 
galdetuta, ezetz dio, momentuan barrutik ateratakoa 
egin zuela. Hala izanik ere, bere gaitasunez eta 
elkartasunaz irakaspena jaso eta eman zuen Rengelek 
egun hartan. 

Gerora izan du istripua izandako bi gazteekin 
egoteko aukera; Oregirekin harreman gehiago du 
Zarautzen egiten baitute topo. "Noizbehinka pixka 
bat hitz egiten dugu eta nola doan azaltzen dit, zer 
moduz dagoen eta halakoak. Niretzat oso pozgarria 
da bera barrez eta bizitzan aurrera egiten ikustea, 
semearekin, familiarekin, emaztearekin..." amaitu du 
Rengelek.

Galiziatik Biarritzera hegazkin arinean zihoan bikote alemaniar 
batek lur hartu behar izan zuen Kanpaia atzeko zelaian. Pare bat 

egun pasa zituzten bertan, eta Joxepa Bereziartua lekukoak gogoan 
ditu oraindik hainbat bitxikeria. 

KANPAIA AIREPORTU  
BIHURTU ZENEKOA
Elurra mara-mara ari zuen 1985eko azaroaren 19ko astearte hartan, inork aurreikusi gabeko 
gertaera jazo zen Getarian. Hegazkin arin batek lur hartu zuen Kanpaia atzeko zelai batean. 
Bertan, oporretatik bueltan, Biarritzera bidean Sttutgarteko (Alemania) bikote bat zihoan: 
Albrecht, pilotu modura, eta Elsa Brugger senar-emazteak. Elurraren ondorioz, ordea, ezin izan 
zuten helmugara iritsi eta larrialdiko lurreratzea egin behar izan zuten Getarian.

Elurtearen ondorioak

"Bazkalondoan iritsi zen. Hasieran sustoa hartu 
genuen. Ehizan ibiltzen ziren gazteak, baina 
elurretan eskopetarekin ezin izaten zen ibili. 

Orduan, guardia zibilak edo ertzainak izango ote 
ziren, beldurtu egin ginen. Gero bikote hura behera 
azaldu zitzaigun. Orduan, taberna geneukan hemen 
behean eta horra etorri zitzaizkigun", azaldu digu 
Joxepa Bereziartuak. Bereziartua (1933) jaiotzez 
errezildarra da, baina berak aitortu modura, "Getarian 
bizitzen Errezilen baino urte gehiago daramatzat". 
Gertaeraren egunean, bera ere hantxe zegoen. 
"Urte asko pasa dira eta gauza askotaz ez naiz 
akordatzen", esan digu; hala ere, eskuzabalik hartu 
gaitu bere etxean gogoratzen duena kontatzeko 
asmotan.

Bikote alemaniarrak bi gau igaro zituen Kanpaian: 
"Jaten ematen genien eta lo ere gurean egin zuten", 
dio Joxepak. Beraiekin nola komunikatzen ziren 
galdetuta, "nola edo ahala, keinuen bitartez..." lortzen 
zutela elkar ulertzea azaldu digu. Oroitzapenak ez 
ezik, garai hartako El Correo eta El Diario Vasco 
egunkarietako albiste bana eta pare bat argazki ditu 
gordeta Joxepak. 

"Soinu bat entzun genuen eta hegazkina bueltaka ari 
zela ikusi genuen. Lurra hartu zuenean istripu bat izan 
zitekeela pentsatu genuen eta iritsi ginenean, jatetxe 
batera jatera joango bailiran, biak irribarretsu irten 
ziren hegazkinetik", Akerregi Txikiko Eizmendi familiako 
kideengandik testigantza horixe jaso zuen El Correo 
egunkariak. 

El Diario Vascon azaltzen denaren arabera, 
"Albrecht Brugger, 60 urtekoa, eta Elsa, 53koa, 
goizeko 11:00etan, Coruñako aireportutik aireratu 
ziren Biarritzera bidean. Gipuzkoara iritsi arte dena 
ohi modura joan zen. Arratsaldeko lehen orduetan 
ari zuen elurrak, ordea, nahastu egin zituen eta 
egokiena Hondarribian lur hartzea zela erabaki 
zuten. Ikusgaitasun gutxi zegoen, ordea, eta 
galdu egin ziren". Dirudienez, bikote alemaniarra 
Hondarribiko airepor tuko kontrol-dorrearekin 
harremanetan jartzen saiatu zen baina Albrecht 
berak azaldu modura, "eguraldi txarraren ondorioz 
ezin genuen ongi komunikatu dorrearekin. Altura 
oso baxuan joateak ere komunikazioa zaildu egiten 
zuen". 

Hala, irtenbide bakarra ahal zutenean lurra hartzea 
zela ondorioztatu zuten bruggertarrek. "Pilotu aditua 
naiz eta ziur nengoen ondo aterako zela", aitortu zion 
Albrechtek El Diario Vasco egunkariari. Eta halaxe 
izan zen, "argiune bat aurkitu zutenean", inongo 
arazorik gabe lortu zuten lurra hartzea 14:45ak 
aldera. El Correon zehazten denaren arabera, urte 
askoan zehar mendiko hegazkin pilotua izan zen 
Albrecht; horrez gain, argazkilaria zen. 

Irratiz ezin izan zutenez Hondarribiko kontrol-
dorrearekin harremanetan jarri, lurra hartu ostean 
telefonoz deitu zuten bertara. Bikote alemaniarrak 
Getarian lurra hartu zuela azaldu zien, eta dirudienez, 
gaizki ulertu bat egon zen. Eizmenditarrek El Correo 
egunkariari azaldu zietenez, "Frantziako Getaria 

Testua eta argazkiak

zela ulertuko zuten eta Biarritzeko aireportura 
deitzean, han ez zutela lurra hartu esan zieten. 
Orduan, bilaketa lanei ekin zieten". Bilaketak 
azaroaren 20 asteazkeneko 10:00ak arte iraun 
zuen, Guardia Zibilak Kanpaian aurkitu zituen arte. 

Ostegunean, azaroaren 21ean, 16:00ak aldera, 
teknikoek ibilgailua ondo zegoela eta bertatik 
berriro aireratzea segurua zela baieztatu ostean, 
zelai beretik aireratu zen hegazkina. "Lurra-eta nola 
zegoen ikusteko teknikoak ekarri ondoren eta elurra 
pixka bat lasaitu zenean, irten zen. Irteterakoan, 
han nintzen ni. Emaztea geratu egin zen eta taxi 
batean joan zen, gizona, berriz, hegazkinean. 
Emaztea negar batean geratu zen", dio Joxepak. 
Aireratzerakoan hegazkinak pisurik hartu ez zezan 
gasolina gutxi bota zioten eta Hondarribiara 
bitarteko bidea Albrechtek bakarrik egin zuen. 

Joxepak adierazi digu, handik urtebetera bisitan 
etorri zirela: "Ebakuntza eginda, Donostian nengoen 
eta hara joan zitzaizkidan bisitan, ardo goxo botila 
bat-edo eman zidaten. Orduz geroztik ez dugu 
gehiago harremanik izan".

Eskerrik asko ARTZAPErekin kontaktuan jarri 
eta bitxikeria honen berri eman digun Aingeru 
Aizpuruari. 

Ezkerretik eskubira: Iñaki Egaña, Nicolas Eizmendi, Jose Luis Eizmendi, Iñaki Landa, Jose Manuel Eizmendi, Juanjo 
Ezenarro, Nicolas Ulacia eta Joseba Urresti; hegazkina ikustera gerturatuak. /Arg: Albrecht Brugger 

Joxepa Bereziartua, Kanpaian.

Egun haietako El Diario Vasco egunkaria.

Garaiko El Correo egunkaria.

Herri txikian, familia handia

Iturzaeta Herri Eskola tamaina politekoa dela esaten 
dugu, ez handia, ezta txikia ere. Bertan elkartzen 
gara jende handia, txikia eta polita. "Eskolan zer 

moduz?", galdetzen digute kalean, eta hori ere 
tamaina bezala, perspektiba kontua da. 

Izurriaren ez dakit zenbatgarren olatua garaiz eta 
indartsu iritsi zitzaigun kostaldera, udazkenarekin 
batera, eta hantxe harrapatuta pasa ditugu egunak eta 
asteak, zurrunbiloaren erdian, ez aurrera eta ez atzera. 

Helduen munduak normaltasun usaina izan arren, 
haur askori etxean egotea tokatu zaie, eguna joan eta 
eguna etorri. Gurasoek mirariak egin behar izan dituzte 
telelanean, oporretatik egunak jaten eta bateko eta 
besteko baimenak eta mesedeak eskatzen. Inor gutxi 
gogoratu da eurekin, eta su bizian jarritako lapikoa 
bezala, irakiten eta txistuka ari diren presio-heltze 
bihurtu zaizkie etxeko hormak.

Iturzaeta Herri Eskolatik saiatu gara gure epeltasuna 
etxeetara bidaltzen. Balkoi eta leihoak bisitatu ditugu 

eta kantuak, begiradak eta irribarreak zabaldu. Jakin 
badakigu musu eta besarkadek ez dutela zapore bera 
pantaila bat tarteko, baina ongi etorriak izan dira guzti-
guztiak. Eta eskerrak eman dizkiguzue itzalduta zeuden 
suak hauspotzeagatik, haize freskoa emateagatik. 
Hartzea eta ematea baita kontua, gaur zugatik, bihar 
nigatik.

Familia handia osatzen dugu, eta familia guztietan 
bezala, askotariko iritzi, sinesmen, bizipen eta jarrerak 
ditugu. Aniztasun horretan hazi, hezi eta bizitzea 
aukera bezala ikusi dugu beti, nahiz eta ditxosozko 
izurri honek tarteka betaurrekoak lausotu dizkigun. 

Gure familian denontzako lekua dago, denok osatzen 
dugulako familia. Getariarrok aspaldi ikasi genuen 
bat eginda olatu zakarrei aurre egiten, olatu gainean 
jolasten, eta olatuaren indarrarekin aurrera egiten. 

Horregatik, datorren ikasturterako matrikulazio 
kanpainan, hezkuntza komunitatea osatzen dugun 
guztioi zabaldu nahi izan dizuegu mezua:

Orain inoiz baino gehiago,  
indarrak batzeko unea da.

Herri txikian familia handia osatzen dugulako,

zurekin – gurekin – elkarrekin.

ITURZAETA HERRI ESKOLA

HARRITARTEN TXUTXUPEKA

XIMON ARANGUREN

Getarian jaio nintzen. Getarian bizi naiz. Mende 
laurden bat daramat Getariako kaleetan 
dantzan. Bi urterekin Iturzaeta eskolan hasi 

nintzen, beste 25 ikaskiderekin, eta orduan hasi zen 
gure hezkuntza ibilbidea. Gaur egun, 25 ikaskide 
haietatik 15 inguru ibiltzen gara kuadrillan, eta, ba 
al dakizue zer? Lehengo batean, afari bat egiten ari 
ginela, arraina mahai erdian zegoelako edo, gure 
herriaren eta gure arrantza zaletasunaren gaia atera 
genuen mahai gainera. Elkarrizketaren eta ondorengo 
hausnarketaren berri emango dut hurrengo lerroetan.

Aipatu bezala, mahaian geunden gehienok herriko 
eskolan ikasi genuen. Iturzaetan jakintza asko jaso 
genituen, esaterako, 4 urterekin hasi ginen ingelesezko 
animalien izenak zerrendatzen: monkey, donkey, cat, dog, 
dolphin... Urteak aurrera egin ahala, aditz irregularrez 
gain, aho-korapiloak irakatsi zizkiguten, eta hauek nahastu 
gabe eta segidan esateko kapaz izan ginen.

Bestalde, gaztelania ikasgaian, "c" eta "z" bakoitza zein 
kasutan erabili ikasi genuen. Ildo beretik, "v" eta "b"-
aren desberdintasunak ikasi genituen eta gaztelaniaz 
idazteko arau ortografikoen garrantziaz jabetu ginen. 
Euskara ikasgaian ere antzeko. Edukien artean, zein 
hitzek zeraman "z" eta zeinek "s" desberdintzen ikasi 
genuen, ondo ikasi ere, gaur egun, ez baitidate akats 
ortografikorik zuzentzen Artzapeko zuzentzaileek.

Zientzien ikasgaietan barna, gorputzaren 
funtzionamendua zerk ahalbidetzen duen ere irakatsi 
ziguten. Hainbeste aparaturen artean —golgiren 
aparatua, arnas aparatua, etab.— galdu ginen, baina 
gorputza zelulek osatzen dutela argi geratu zitzaigun. 
Bide horretatik, ikasi genuen zelula eukarioto bat bere 
nukleoak, lisosomak, bakuoloek, zitoplasmak eta 
abarrek osatzen zutela.

Zortzi-bederatzi urterekin, azterketak egiten hasi 
ginen. Jakintzak ikasteko trikimailu berezirik ez ziguten 

irakatsi, eta lege zaharrean, gauzak buruz ikasteari 
ekin genion. Horrela ikasi genituen, esaterako, eguzki 
sistema osatzen zuten bederatzi planeten izen eta 
ordena (guk ikasi genuen garaian Pluton ere planeta 
zela kontsideratzen baitzen): Merkurio, Artizarra, Lurra, 
Martitz, Jupiter, Saturno, Urano, Neptuno eta Pluton.

Beraz, Iturzaetako ikasgaiei esker txikitatik hainbat 
jakintza barneratu ditugu. Badakigu cereza hitzak 
lehendabizi "c" daukala, eta ondoren "z". Bide beretik, 
eguzki sisteman laugarren planeta zein den galdetuta, 
gure kuadrillako edozeinek erantzungo dizu Martitz 
dela planeta hori. Arrantza hitza "tz"-z idazten dela 
ere edonork erantzungo lizuke. Aldiz, eta hona eduki 
genuen elkarrizketaren muina: arrantzaz ezer gutxi 
dakigu. Oso gutxi dakigu arrantza teknikei buruz, nola 
teknika mota hala euren funtzionamenduaz.

Ez naiz gezurretan ari. Gure kuadrillako hiruk edo 
lauk (asko jota) bakarrik dakizkite Getariako barkuen 
kolore eta izenak, eta apenas dakizkigu San Antonen 
bueltan aurki ditzakegun arrainen izenak. Bapore 
bat barrutik ez dugu ezagutzen eta kanpotik ikusten 
ditugun aparatu eta erremintak zertarako diren ere ez 
dakigu. Arrantza munduarekiko interesik piztuarazi ez 
digutenez, gustukoa dugun ala ez esateko aukerarik 
ez dugu izan.

Zer da honekin esan nahi dudana? Bada, gure 
belaunaldiko getariarrok bertakoaz ezer gutxi dakigula 
eguzki sistema zein planetek osatzen duten buruz 
dakigun bitartean. Esan gabe doa, itsas jakintzaren 
transmisioak eten nabarmen bat izan duela, bai 
hezkuntza sistemaren aldetik, baita gurasoen partetik 
ere. Belaunaldi batean transmisio oso bat galdu da.

Azkenik, testua oinarri hartuta, autokritika bat egin 
nahiko nuke, kezkatzekoa baita 500 futbol jokalariren 
izenak jakitea Getariako barkoen kolore eta izenak 
bereizten ez dakidan artean...

Gure arrantzak, gure arantzak

ARTZAPETIK BEGIRA

Munduko hamar gizon aberatsenek bikoiztu egin 
dute haien dirutza, 700.000 milioi dolarretik 
1,5 bilioi dolarrera pasa dira pandemiaren bi 

urteotan. Bitartean, pandemiak gizateriaren %99aren 
diru-sarrerak hondatu ditu, eta 160 milioi pertsona 
gehiago pobreziara bultzatu. 

Munduko Foro Ekonomikoaren "Davoseko Agenda"ren 
harira OXFAM erakundeak berriki argitaratu duen Las 
desigualdades matan txostenean dio desberdintasunen 
ondorioz, gutxienez, 21.000 pertsona hiltzen direla 
egunean. Bitartean, pandemia hasi zenetik munduko 
2.000 pertsona aberatsenek 5 bilioi (!!!) dolar 
gehiago metatu dituzte; luxuzko pandemia jasaten ari 
diren seinale. 

"Banku zentralek bilioika dolar sartu dituzte finantza-
merkatuetan ekonomia salbatzeko, baina zati handi 
batek milamilioidunen poltsikoetan amaitu du. Txertoen 
bidez pandemia garaitu nahi zen, baina herrialde 
aberatsetako gobernuek utzi egin diete aberatsenei 
eta monopolio farmazeutikoei milaka milioi pertsonaren 
hornidura eteten", esan du OXFAM Internationaleko 
zuzendari exekutibo Gabriela Bucherrek.

Pandemiak genero berdintasunerako bidea ere atzeratu 
du, izan ere, 2020an, emakumeek 800.000 milioi 
dolar galdu zituzten diru-sarreretan, eta orain, 2019an 
baino13 milioi emakume gutxiago daude lanean.

Pandemiak talde arrazalizatuei eragiten die bereziki: 
Britainia Handian, pandemiaren bigarren olatuan, 
Bangladesh jatorri duten pertsonek britainiar populazio 
zuriak baino bost aldiz probabilitate handiagoa zuten 
hiltzeko. Estatu Batuetan 3,4 milioi pertsona beltz bizirik 
leudeke, hango populazio zuriaren bizi-itxaropen bera 
izango balute; lotura zuzena du arrazismoaren eta 
kolonialismoaren ondare historikoarekin.

Gobernu aberatsek enpresa farmazeutiko handien 
monopolioei ematen dieten babesa dela eta, 

garapen bidean dauden herrialdeek gastu soziala 
murriztu behar izan dute, zorpetze-maila handitu, eta 
austeritate-neurriak hartu, betiere behar adina txerto 
eskuratzeko aukerarik izan ez dutelako. Garapen 
bideko herrialdeetan birusaren ondorioz hiltzen 
diren pertsonen proportzioa herrialde aberatsetan 
hildakoaren bikoitza da, gutxi gorabehera.

Pandemiaren erantzunak kostu ekonomiko handia ekarri 
duen arren, azken bi urteetan herrialde aberatsetako 
gobernuek uko egin diote aberatsenen aberastasunaren 
gaineko zergak igotzeari, eta ondasun publikoak 
pribatizatzen jarraitu dute, txertoak ekoizteko behar 
den teknologia, esaterako. 

Oxfamek neurri hauek ahalik eta azkarren hartzea 
gomendatzen du:

•	Pandemia	hasieratik	aberatsenek	metatu	duten	
aberastasuna zergapetzea, pilatu dituzten irabaziak 
berreskuratzeko. Zerga horien bidez bilioi bat 
dolar bil litezke, osasun-zerbitzu eta gizarte-babes 
unibertsaleko gastu progresibo baten bidez.
•	Emakumeak	eta	talde	arrazializatuak	diskriminatzen	
dituzten lege arrazista eta sexistei heltzea, eta 
genero-berdintasunean oinarritutako lege berriak 
sortzea, indarkeria eta bereizkeria mota guztiak 
ezabatzeko.
•	Langileen	sindikatzeko	eta	grebarako	eskubideak	
urratzen dituzten legeak indargabetzea eta haien 
babesa bermatzeko arau juridiko sendoagoak 
aplikatzea.
•	COVIDaren	aurkako	txertoen	ekoizpena	arautzen	
duten jabetza intelektualeko arauak etetea, 
herrialde gehiagok txerto seguru eta eraginkorrak 
sor ditzaten.

Bucherrek honakoa dio: "Ez da dirurik falta, argi geratu 
zen hori gobernuek 16 bilioi dolar mugitu zituztenean 
pandemiari erantzuteko. Dirua norabide egokian 
baliatzeko borondatea eta imajinazioa falta dira".

Aberatsenak  
gero eta aberatsago

2021ean zehar, ekimen txikitxo 
eta sinbolikoak egin izan 
ditugu Getariako Liburutegian, 

nazioarteko data garrantzitsu gutxi 
batzuen bueltan. Datek jorratutako 
gaiekin, liburutegian dugun materiala 
ikusarazteaz gain, kontzientziak 
astindu eta piztuta mantentzeko 
asmoz, batetik, liburutegiek 
jendartean duten funtzio esanguratsu 
eta ezinbestekoa azpimarratu nahian, 
bestetik. Hementxe eta oraintxe 
egingo dugu errepaso txiki bat.

Ospatutako lehendabiziko data 
martxoko Emakumeen Nazioarteko 
Eguna izan zen eta horren harira 
Itsaso Morea deitu genuena ipini 
genuen. Liburutegiko sarreran itsas 
sare handi bat zintzilikatuz, ahalik eta 
aldarrikapen eta literatura gomendio 
feminista gehien arrantzatzeko asmoa 
izan genuen. Ondoren, udaberriaren 
etorrerarekin, Liburuaren Eguna etorri 
zen, Sant Jordi, apirilaren 23a. 
Honekin bat egiteko eta Sant Jordik 
larrosa eta liburuekin duen tradizioa 
kontuan izanik, liburutegia denon 
artean mezudun loreekin betetzeko 
deialdia egin genuen. Oraindik hor 
daude, guztion ale kuttunen, literatura 
gomendioen eta irakurtzeari buruzko 
abenturaren inguruko mezutxoekin, 
liburutegiari bizia ematen. 

Mundu osoko liburutegien jardun 
kultural eta komunitario anitza 
omentzeko eguna ere ospatu nahi 
izan genuen, noski. Liburutegien 
Nazioarteko Egunaz ari gara. Urrian 
izan zen eta itsasoko ekosistemei 

buruzko jolas saio batekin ospatu 
genuen. 

Azaroan egin genuen urteko azken 
ekimen txikitxo eta jabekuntzazkoa, 
Emakumeenganako Indarkeriaren 
Kontrako Nazioarteko Egunaren 
testuinguruan. Ordukoan liburutegia 
tximeleta more aldarrikatzailez 
betetzeko deia egin genuen. 

Azaroaren 25aren bueltan  
tximeleta eraldatzaileak sortzeko 
proiektu feminista hau Itziar Prats 
eta Isabel Gallardok hasi zuten 
2018an (https://latidomariposas.
com). Indarkeria matxistarik 
gabeko jendarte errespetuzko eta 
berdinzaleago baten eraikuntzan 
beraien aletxoa jartzen hasi nahi izan 
zuten eta horretarako, Mariposas 
ezizenez ezagunak diren Mirabal 
ahizpen erailketa matxista hartu zuten 
abiapuntutzat (erailketa hura genero 
indarkeriaren lehen kasu bezala jaso 
zen 1960an eta horixe da azaroaren 
25aren jatorria). Bi ahizpa hauen 
ezizenaz baliatuta eta tximeleta 
baten hegaldiak munduko toki 
ezberdinetan eragin dezakeen indar 
eraldatzailearen teoria abiapuntutzat 
hartuta, jendarte hobeagoranzko 
aldaketa sinbolizatzen duten 
tximeleta moreak sortzen hasi ziren. 
Ordutik, mugimendua handituz joan 
da eta azaroetan tximeleta moreak, 
material zein mota ezberdinetakoak, 
toki askotan topa daitezke. Ikus 
dezakezuen bezala, gurera ere 
iritsarazi genituen; beste behin, 
eskerrik asko. 

Hala, Gau Beltzarekin ongietorria 
egin eta tximeleta berezi hauekin egin 
genion agurra azaroari. Abenduan, 
Eguberrietan, goizeko ordutegiz ibili 
gara eta ekainean haur liburutegian 
hasi genuen berrantolaketarekin 
jarraitzeko aprobetxatu dugu. 
Oraingoan 5-7 urte arteko haur 
liburuak berrantolatzen ibili gara eta 
ia bukatu dugu. 

Bat eta beste, Mari Domingi eta 
Olentzero etorri zitzaizkigun bat-
batean, eta opari ederrak utzi 
dizkigute 2022rako. Euskarazko 
haur eta gazte materiala eskatu 
genien bereziki eta... gure eskaria 
bete dutela ziurtatu genezake. 
Erabi l tzai leek eskatu izan 
dituzuenak, helduentzako komiki 
eta euskarazko literatura berritasun 
batzuk eta Getariako bilduma 
osatzen jarraitzeko ale batzuk ekarri 
dizkigute. Oraindik ekarritakoak 
ikusi ez badituzue, animatu, hemen 
izango gara.

Data esanguratsu batzuk  
eta Gabonetako opariak

urpekHARIAK

ANDRES ALBERDI

Butroia, nasa, 
sare-saskia

Aurtengo Gabonetan Getariako saltokietan ikusi 
ditugun sarez eta zumez edo kanaberaz egindako 
tramankulu horiek euskaraz zer izen ote duten izan 

da jende askoren berriketa egunotan.
Bistan dago arrantzako sare bat dela, estutzen doan 

zilindro forma duena (inbutu alderantzikatuaren 
formakoa), harrapakina (batez ere krustazeoak eta 

arrainak) behin sarean sartzen denean, hari ibilbidea 
zuzentzen diona sarearen barruraino, irteera asmatu 
ezinik hura bertan harrapatuta gelditzeko moduan. 
Garnata jartzen da sarearen hondoan, harrapakina 

sartzera erakartzeko. Ibaietan erabiltzen da.
Batez ere ibaietako trepeta izanik, getariarren artean 
ez dauka izen ezagunik. Hori dela eta, liburuetara 

jo behar izan dugu, eta ikusi dugu izen hauek 
erabiltzen direla hori izendatzeko:

a) Butroi (eta horren aldera hauek: butroe, butrinu, 
mutrilu).

b) Pertola
c) Sare-saski

d) Nasa

Oharra: Ezekiel Alberdik eta Iker Alberdik egin 
ziguten kontu honetaz hitz egiteko proposamena.

Getarian eta inguruetan esaten diren hitzen txokoa da hau. Ani-
matu eta bidali info@artzape.eusera ezagutzen dituzun hitzak.

Kiroldegiko zozketa

Hilabete honetan, Sahatsaga kiroldegiaren eskutik, 
spinning saioetarako hilabeteko bonua zozkatu dugu 
Artzapeko bazkideen artean. 

Otsaileko irabazlea: 

Andoni Aristi Ibarra

Jarri harremanetan Sahatsaga kiroldegiarekin,  
943 140 432 telefono zenbakian. 

GETARIAKO HITZA ZOZKETAK

Urte osoan jartzen dutenei %10eko deskontua egingo zaie.

PUBLIZITATE TARIFAK

Tamainak

4,3 x 4
9 x 4

13,6 x 4
9 x 8

13,6 x 8
orri erdia

ZenbaTekoa

12 euro
24 euro
36 euro
48 euro
72 euro
96 euro



Izen-abizenak:

Helbidea-Herria:

Telefonoa:

Helbide elektronikoa:

Kontu zenbakia:

Banketxea:

Txeruko postontzian // info@artzape.eus

Urtean 25€ - Getariatik kanpo bidaltzea 30€

egin bazkide

www.artzape.eus


